
Səudiyyə Ərəbistanı Krallığının və 
Azərbaycan Respublikasının prokurorluq 
orqanları arasında əməkdaşlıq davam edir

Xəbər verildiyi kimi, Səudiyyə Ərəbistanı Krallığının Baş 
prokuroru Şeyx Səud bin Abdullah Əl Müacib ölkəmizdə səfərdədir.

Baş Prokurorluğun mətbuat 
xidmətindən AZƏRTAC-a bildiriblər ki, 
səfər çərçivəsində qonaqlar xalqımızın 
ümummilli lideri Heydər Əliyevin anadan 
olmasının 99-cu ildönümü ilə əlaqədar 
Heydər Əliyev Mərkəzini ziyarət ediblər. 
Görkəmli dövlət xadiminin həyat və 
fəaliyyətini əks etdirən stendlərlə tanış-
lıq nümayəndə heyətinin üzvlərində xoş 
təəssürat yaradıb, həmçinin Mərkəzdə 
yerləşən muzey və eksponatlar barədə 
onlara ətraflı məlumat verilib.

Daha sonra Azərbaycan Respubli-
kasının Baş Prokurorluğunda ikitərəfli 
görüş keçirilib.

Görüşdə dövlətlərimiz arasında dost-
luq və əməkdaşlıq münasibətlərinin in-
kişafının dövlət başçıları İlham Əliyevin 
və İki Müqəddəs Ocağın Xadimi, kral 
Salman bin Əbdüləziz Al Səudun 
birgə ciddi səyləri və sarsılmaz siyasi 
iradələri sayəsində strateji tərəfdaşlıq 
səviyyəsinə yüksəldiyi, dərin tarixə 
və mədəni köklərə söykənən ikitərəfli 
münasibətlərin gələcək dövrdə də uğur-
la inkişaf etdiriləcəyi vurğulanıb.

Baş prokuror Kamran Əliyev 

Azərbaycan Prezidenti İlham Əliyevin 
rəhbərliyi ilə ölkəmizdə həyata keçirilən 
hüquq islahatları çərçivəsində proku-
rorluğun fəaliyyəti üçün zəruri normativ-
hüquqi bazanın gücləndirilməsi, proku-
rorluq orqanlarının fəaliyyətinin hərtərəfli 
müasirləşdirilməsi, strukturunun daha 
da təkmilləşdirilməsi, kadr korpusunun 
tamamilə yenidən formalaşdırılması 
istiqamətində aparılan köklü islahatlar, 
vətəndaşların hüquq və azadlıqlarının 
təmin edilməsi məqsədilə digər hüquq-
mühafizə orqanları ilə qarşılıqlı səmərəli 
əlaqələrin qurulması, həmçinin çağdaş 
dövrdə qarşıda duran digər vəzifələr 
barədə qonaqlara ətraflı məlumat verib.

Səmimi görüşə görə təşəkkürünü 
bildirən nümayəndə heyətinin rəhbəri 
Şeyx Səud bin Abdullah Əl Müacib 
təmsil etdiyi qurumun Azərbaycan ilə 
əlaqələrin inkişafına böyük önəm verdi-
yini bildirməklə iki ölkə arasında mövcud 
iqtisadi, siyasi, sosial, mədəni əlaqələrin 
yüksək səviyyədə olmasını və bunun 
məntiqi nəticəsi kimi xalqlarımızın 
üzləşdiyi bütün məsələlərdə bir-birinə 
bundan sonra da dəstək verəcəklərinə 

əminliyini ifadə edib.
Görüşdə hüquqi sahədə, həmçinin 

ikitərəfli və beynəlxalq təşkilatlar 
çərçivəsində əməkdaşlıq üzrə fay-
dalı fikir mübadiləsi aparılmaqla hər 
iki ölkənin prokurorluq orqanları ara-
sında münasibətlərin daha da inkişaf 
etdirilməsi məqsədilə Əməkdaşlıq 
haqqında Anlaşma Memorandumunun 
hazırlanması barədə razılıq əldə olunub.

Nümayəndə heyəti sonra Baş Pro-
kurorluğun Tarix muzeyində ulu öndər 
Heydər Əliyevin həyat və yaradıcılığı-
na həsr olunan, həmçinin Azərbaycan 
Prokurorluğunun keçdiyi inkişaf yolunu 
özündə əks etdirən guşə və eksponat-
larla tanış olublar.

Daha sonra qonaqlar Baş Proku-
rorluğun müasir informasiya-kommuni-
kasiya texnologiyaları ilə təchiz edilmiş 
yeni inzibati binasında yaradılmış 
şəraitlə tanış olaraq 44 günlük Vətən 
müharibəsinə həsr olunmuş muzeyi də 
ziyarət ediblər.

Səudiyyə Ərəbistanı Krallığının Baş 
prokuroru Şeyx Səud bin Abdullah Əl 
Müacibin rəhbərlik etdiyi nümayəndə 
heyətinin ölkəmizə rəsmi səfəri davam 
edir.

Britaniya kraliçası səhhətinə görə parlamentin 
təntənəli açılış mərasimində iştirak etməyəcək

"The Guardian" qəzeti Bukinqem sarayına istinadən bildirib ki, 
hərəkət etməkdə çətinlik çəkən 96 yaşlı Böyük Britaniya kraliçası II 
Elizabet mayın 10-da öz nitqlə çıxış etməyəcək. 

Bukinqem sarayının açıqlamasında 
deyilir: Kraliça hakimiyyəti dövründə 
üçüncü dəfə parlamentin açılışında 
iştirak etməyəcək: "Kraliça hərəkət 
etməkdə vaxtaşırı problemlər yaşa-
maqda davam edir və həkimləri ilə 
məsləhətləşdikdən sonra ürəksiz olaraq 
parlamentin sabahkı rəsmi  açılışında 
iştirak etməməyə qərar verib". 

Ötən həftə bildirilib ki, kraliçanın 
əvəzinə saray bağlarındakı ənənəvi 

yay qəbullarında da kral ailəsinin digər 
üzvləri iştirak edəcəklər.

Kral ailəsi adından yeni sessiyda iş 
planının şərh olunduğu nitqin mətnini 73 
yaşlı Uels şahzadəsi Çarlz oxuyacaq.

Qeyd edək ki, nitqin oxunuşundan 
sonra parlamentin hər iki palatasında 
– Lordlar və İcmalar palatasında nitqin 
əsas müddəaları üzrə bir neçə gün 
müzakirələr aparılır və sənəd İcmalar 
palatasında səsə qoyularaq qəbul edilir. 
Sənədin bəyənilməsi hökumətə etimad 
kimi dəyərləndirilir. 

“Xalq qəzeti”

BMT-nin Baş katibi Ukraynada hərbi əməliyyatları 
dayandırmağa və dialoqa qayıtmağa çağırıb

Moldovaya səfər edən BMT-nin 
baş katibi Antonio Quterreş bütün 
tərəfdaşları Ukraynada hərbi 
əməliyyatları dayandırmağa və 
beynəlxalq hüquqa uyğun olaraq 
dialoqa başlamağa çağırıb.

Antonio Quterreş Kişinyovda 
Moldovanın Baş naziri Nataliya Qav-
rilitsa ilə birgə mətbuat konfransında 
deyib: "Qarşılıqlı hörmətə əsaslanan 
dialoq və əməkdaşlıq Avropada və 
bütün dünyada təhlükəsizliyin əsasını 
təşkil edir. Beynəlxalq hüquqa və 

BMT Nizamnaməsinə uyğun olaraq 
razılaşmaların müzakirəsi üçün dialoq 
lazımdır. Mən regional tərəfdaşları sa-
bitlik naminə bu prosesi dəstəkləməyə 

çağırıram".
BMT Baş katibi Moldovanı Birləşmiş 

Millətlər Təşkilatına daxil olmasının 30 
illiyi münasibətilə təbrik etmiş, onun 
sülhyaratma prosesinə verdiyi töhfəni 
yüksək dəyərləndirmişdir.

Antonio Quterreş dünya ölkələrinə 
müraciət edərək Ukraynaya humanitar 
yardım məqsədilə  2,5 milyard, digər 
ölkələrdəki Ukrayna qaçqınları üçün 
1,85 milyard  dollar vəsait toplanmasına 
dəstək vermələrini xahiş etmişdir.

“Xalq qəzeti”

XİN: Azərbaycan sərhədlərin delimitasiyası ilə əlaqədar 
komissiyanın tərkibi ilə bağlı Ermənistana təkliflər verib  

Xarici İşlər naziri Ceyhun 
Bayramov jurnalistlərə 
açıqlamasında bildirib ki, 
Brüsseldə keçirilən görüş zamanı 
əldə olunan razılıqlardan biri 
onda ibarət idi ki, sərhədlərin 
delimitasiyasının həyata 
keçirilməsi ilə bağlı komissiya 
yardılacaq və komissiyanın aprel 
ayının sonundək ilk iclasının 
keçirilməsi planlaşdırılırdı.

Brüssel görüşü keçirilməzdən öncə 
Ermənistan xarici işlər naziri ilə iki dəfə 
telefon danışığı apardığını qeyd edən 
nazir Ceyhun Bayramov bu danışıqlar 
zamanı komissiyanın tərkibi ilə bağlı 
təkliflərin verildiyini bildirib. 

Ceyhun Bayramov deyib: 
"Azərbaycan-Ermənistan sərhədinin 
delimitasiya prosesinin, digər qonşu 
ölkələrlə delimitasiya prosesindən bir 

sıra xüsusiyyətlərini, fərqlərini nəzərə 
alaraq, bizim təklifimiz belə olmuşdu 
ki, komissiya fərqli bir formatda təşkil 
edilməlidir və ona rəhbərlik daha 
yüksək səviyyədə olmalıdır. Azərbaycan 
tərəfinin təklifi, bizim tərəfdən komis-
siyaya rəhbərlik edəcək şəxsin baş 
nazirin müavini səviyyəsində şəxsin 
olması idi. İlk telefon danışığımız 
zamanı Ermənistanın xarici işlər naziri 
bunu anlayışla qəbul etdi və bunun 
daxildə müzakirəsi üçün əlavə zaman 
lazım olduğunu bildirdi. Daha sonra 
belə bir təklifin onlar üçün də məqbul 
olmasını bildirdi. Komissiyanın tərkibi 
barədə tərəflərin razılığı mövcuddur. 
Azərbaycan aprel ayında bu iclasın 
keçirilməsinə hazır idi. Ermənistan tərəfi 
öz prosedurlarını başa çatdırdıqdan 
sonra düşünürəm ki, belə bir iclası 
keçirmək mümkün olacaq".

“Xalq qəzeti”

Azərbaycan  Respublikası  Nazirlər  Kabinetinin  Qərarı
№  181                                                                                                                   Bakı şəhəri,  7  may  2022-ci il 

“Bələdiyyələrin yazılı və ya elektron 
sorğuları əsasında daşınmaz əmlakın 
dövlət reyestrinin məlumatlarının 
verilməsi qaydası və bununla bağlı 
ödənişin miqdarı”nın təsdiq edilməsi 
barədə” Azərbaycan Respublika-
sı Nazirlər Kabinetinin 2018-ci il 26 
sentyabr tarixli 417 nömrəli Qərarında 
dəyişiklik edilməsi haqqında

Azərbaycan Respublikası Konstitusiya-
sının 119-cu maddəsinin səkkizinci abza-
sını rəhbər tutaraq, Azərbaycan Respubli-
kasının Nazirlər Kabineti qərara alır:

“Bələdiyyələrin yazılı və ya elektron 
sorğuları əsasında daşınmaz əmlakın 
dövlət reyestrinin məlumatlarının verilməsi 
qaydası və bununla bağlı ödənişin 
miqdarı”nın təsdiq edilməsi barədə” 
Azərbaycan Respublikası Nazirlər Kabi-

netinin 2018-ci il 26 sentyabr tarixli 417 
nömrəli Qərarında (Azərbaycan Respubli-
kasının Qanunvericilik Toplusu 2018,  
№ 9, maddə 1945) aşağıdakı dəyişikliklər 
edilsin:  

1. İkinci abzas 1-ci hissə hesab edilsin 
və aşağıdakı məzmunda 2-ci hissə əlavə 
edilsin:

“2. Bu Qərarda dəyişiklik Azərbaycan 
Respublikası Prezidentinin 2002-ci il 24 
avqust tarixli 772 nömrəli Fərmanı ilə 
təsdiq edilmiş “İcra hakimiyyəti orqanla-
rının normativ hüquqi aktlarının hazırlan-
ması və qəbul edilməsi qaydası haqqında 
Əsasnamə”nin 2.6-1-ci bəndinə uyğun 
edilə bilər.”.

2. Həmin Qərarla təsdiq edilmiş 
“Bələdiyyələrin yazılı və ya elektron sorğu-
ları əsasında daşınmaz əmlakın dövlət re-

yestrinin məlumatlarının verilməsi qaydası 
və bununla bağlı ödənişin miqdarı” üzrə:

2.1. 2.1.2-ci yarımbənddə “fiziki 
şəxslərin torpaq və əmlak vergisi-
nin” sözləri və 3.1-ci bənddə “Fiziki 
şəxslərin əmlak və torpaq vergisinin” 
sözləri “Azərbaycan Respublikası Ver-
gi Məcəlləsinin 206.1-1-ci və 206.3-cü 
maddələrində nəzərdə tutulmuş hallarda 
fiziki şəxslərin torpaq vergisinin və həmin 
Məcəllənin 198.1-ci maddəsində nəzərdə 
tutulan halda fiziki şəxslərin əmlak vergisi-
nin” sözləri ilə əvəz edilsin;

2.2. “Qeyd” hissəsi ləğv edilsin.

Əli ƏSƏDOV 
Azərbaycan Respublikasının  

Baş naziri

Əhməd İsmayılov: Jurnalistin hücuma 
məruz qalması faktı Medianın İnkişafı 

Agentliyinin diqqət mərkəzindədir
Mayın 10-da Medianın 

İnkişafı Agentliyində İcraçı 
direktor Əhməd İsmayılovun 
jurnalist Aytən Məmmədova 
ilə görüşü keçirilib. 

MEDİA-dan AZƏRTAC-a bildiriblər 
ki, Əhməd İsmayılov jurnalistin hücuma 
məruz qalması faktının Agentliyin diqqət 
mərkəzində olduğunu bildirib. 

Aytən Məmmədova mayın 8-də 
Binəqədi rayonu ərazisində, yaşadığı bi-
nanın blokunda hücuma məruz qalması 
ilə bağlı fikirlərini bölüşüb.

İcraçı direktor bildirib ki, məsələ 
ilə bağlı Daxili İşlər Nazirliyi ilə opera-
tiv əlaqə saxlanılıb. Qeyd olunub ki, 
hadisə Azərbaycan Respublikasının 
Daxili İşlər Nazirliyinin nəzarətindədir 
və hüquq-mühafizə orqanları tərəfindən 
müvafiq araşdırma aparıldıqdan, zəruri 
prosessual tədbirlər görüldükdən sonra 
hadisəyə hüquqi qiymətin verilməsi 
təmin ediləcək.

Rafael Hüseynov: Azərbaycan ümumavropa 
mədəniyyət layihələrinin gerçəkləşdirilməsinə 

töhfələr verməyə həmişə hazırdır
Avropa Şurası Parlament 

Assambleyasının (AŞPA) 
Mədəniyyət, elm, təhsil və media 
komitəsinin mayın 9-da İtaliyanın 
Roma şəhərində keçirilən 
iclasının əsas müzakirə mövzusu 
mədəniyyətlərarası dialoqun 
yeni çevik formalarından istifadə 
məsələləri idi.

AZƏRTAC xəbər verir ki, 
Azərbaycanı həmin toplantıda təmsil 
edən Milli Məclisin deputatı Rafael 
Hüseynov bu istiqamətdə ölkəmizin 
əhəmiyyətli fəaliyyətlərinə xüsusi diqqət 
yönəldib. İtaliyanın mədəniyyət naziri 
Dario Françestinin giriş məruzəsi və 
onunla aparılan fikir mübadilələrindən 
sonra Avropa mədəni həyatının aktual 
problemləri ilə bağlı İtaliya və İspaniya-
dan aparıcı mədəniyyət mərkəzlərinin 
təmsilçisi olan mütəxəssislərin çıxışları 
dinlənilib.

“Mədəni marşrutlar 
mədəniyyətlərarası dialoq meydanı kimi” 
adlı əsas məruzənin müzakirələrində 
AŞPA-dakı Azərbaycan daimi 
nümayəndə heyətinin üzvü Rafael 
Hüseynov geniş çıxış edərək əvvəlcə 
mədəniyyətin müasir Avropa və dün-
yadakı misilsiz birləşdirici yolundan 
bəhs edib: “Avropa Şurasına daxil 
olan 46 ölkənin hər birinin ən müxtəlif 
problemlərə baxışlarında fərq ola bilər 
- istər dövlət, istər xalq səviyyəsində. 
Ancaq bir dəyər var ki, ona münasibətdə 
yalnız üzv dövlətlərin deyil, əslində, 
bütün ölkələrin və xalqların mövqeyi, 
baxışları təxminən eynidir. Hamı mədəni 
irsə son dərəcə həssas münasibət 
bəsləyir, onu qorumağı, yaşatmağı, 
yeni nəsillərə ötürməyi vacib sayır, 
heç kəsdə də şübhə yoxdur ki, xalqları 
yaxınlaşdıran, birləşdirən ən etibar-
lı körpü də məhz mədəniyyət, onun 
yaşarı sərvətləridir. Müşahidələr və 
müqayisələr də onu göstərir ki, Avropa 
Şurası mədəniyyətlərarası dialoqu təbliğ 
və təşviq edən, bu mövzuya ardıcıl 
olaraq diqqət yönəldən beynəlxalq 
təşkilatlar sırasında ən öndə yer alanlar-
dandır”.

Azərbaycanın son illərdə Avropa 

Şurasının, həmçinin digər beynəlxalq 
təşkilatların keçirdiyi bir sıra mü-
hüm tədbirlərə ev sahibliyi etməsi və 
ölkəmizin dünyada multikultural təcrübə 
sahəsində aparıcı mövqedə qərar 
tutmasından söz açan Rafael Hüseynov 
bildirib: “Mədəniyyətlər və dinlərarası 
dialoqa həsr edilən bir çox beynəlxalq 
tədbirlərə Bakının ev sahibliyi etməsi 
son illərdə bir növ ənənəviləşib. Əlbəttə 
ki, bu, səbəbsiz deyil. Bu bir tərəfdən 
tarixi ənənələr, Azərbaycanın ta 
keçmişlərdən Asiya və Avropa arasında 
körpü olması, “İpək yolu”nun üzərində 
yerləşməsi, ən müxtəlif mədəniyyətlərə 
həmişə açıq olması ilə bağlıdırsa, 
digər tərəfdən müasir dövrdə ölkədə 
bərqərar olmuş son dərəcə sağlam 
multikultural mühitlə əlaqədardır. Qədim 
və tarixin sınaqlardan çıxmış bir zərbül-
məsəl var ki, insan bilmədiyinin, tanı-
madığının düşmənidir. Ola bilsin sərt 
söylənib, amma hər halda bu deyilişdə 
vacib bir həqiqət də gizlənib. Dost 
olmaq, sevmək, yaxınlaşmaq üçün 
əvvəlcə gərək tanıyasan. Az tanıdıqca 
bir-birindən daha uzaq olursan. Baş-
qalarını yaxşı öyrəndikcə, tanıdıqca 
aradakı cazibə də artır. Bu mənada isə 
mədəniyyətdən daha güclü vasitəni ağı-
la gətirmək çətindir. Ona görə də mənim 
fikrimcə mədəniyyətlərarası dialoqun 
intensivləşdirilməsi haqqında onsuz da 
hər kəsə yaxşı məlum olan həqiqətləri 

dönə-dönə təkrarlamaqdansa, əməli 
fəaliyyətə daha çox üstünlük vermək 
gərəkdir”. Bu istiqamətdə Avropa Şu-
rasının böyük töhfələr verə bilməsi və 
bunun üçün təşkilatın potensialının da, 
real addımlar atmaq imkanlarının da az 
olmamasını vurğulayan azərbaycanlı 
deputat qeyd edib ki, sadəcə, bu 
gerçəkləşdirmənin yeni-yeni yollarını 
aramaq lazımdır.

Azərbaycanın Avropa Şurasında 
fəaliyyətə başladığı ilk dövrlərdən 
yorulmadan çalışdığını söyləyən Ra-
fael Hüseynov bildirib ki, bütün bun-
ları nəzərə alaraq hələ 2000-ci illərin 
əvvəllərində AŞPA-da avropalı deputat-
ların da şərik çıxaraq məmnuniyyətlə 
qoşulduğu və imzaladığı silsilə sənədlər 
hazırlayıb. Həmin tövsiyə üçün təklif və 
qətnamələrdə Strasburqda 46 ölkənin 
birgə səyləri ilə yaradılması düşünülən 
və hər üzv ölkənin mədəni, tarixi 
çöhrəsini nümayiş etdirən muzey, çap 
və elektron versiyada müştərək “Avropa 
mədəniyyəti” (“Euroculture”) almana-
xının təsis edilməsi və digər ideyalar 
əksini tapıb. Rafael Hüseynov təəssüf 
hissi ilə əlavə edib ki, bəlkə də elə 20 il 
əvvəl mədəni yaxınlaşmanı və qarşılıqlı 
tanımanı daha artıq təmin edə biləcək 
bu qəbil təşəbbüslərin gerçəkləşməsi 
üçün səylər əsirgənməsəydi, bu gün 
başqa dünyaya, fərqli Avropaya sahib 
olardıq və mədəniyyətdən keçən yolların 
yaratdığı təmaslar bir çox ziddiyyət 
və qarşıdurmaların da baş verməsini 
əngəlləyərdi.

Deputat Rafael Hüseynov Avropa 
Şurasının Mədəni Marşrutlar Proq-
ramına da ümidlə baxdığını deyərək 
bu niyyətin gerçəkləşdirilməsi üçün 
təkliflərini də müzakirə iştirakçılarının 
diqqətinə çatdırıb: “Nəcib ideyanın, 
xeyirxah çağırışların sadəcə gözəl 
səslənən sözlər kimi qalmayaraq faydalı 
işə çevrilməsi üçün isə mütləq və mütləq 
reallaşması uzun vaxt ummayan, icrası 
çətinliklər vəd etməyən silsilə layihələr 
hazırlanmalıdır və bu yolda hamımız 
əl-ələ olmalıyıq. Azərbaycan isə həmin 
layihələrin gerçəkləşməsində ən fəal iş-
tiraka və uğurlu təcrübələrini bölüşməyə 
daim hazırdır”.

